DAG-TOT-DAG GEBEDSGIDS
Dinsdag 1 April 2008

Fokus op die vestiging van 24/7 gebedshuise
· Bid vir die Taizé Gebedshuis in Frankryk. Dank die Here vir duisende jongmense wat van oral in Europa hierheen kom om tyd saam met Hom deur te bring. Bid vir hierdie gebedshuis, dat dit sal aanhou groei en 'n invloed sal uitoefen op die lewens van mense, sowel gewone mense as diegene wat regeer. 

· Bid dat 'n honger en dors om die Naam van God aan te roep in die harte van Christene sal begin roer. Ook dat die hoop van hulle roeping in Christus in die harte van Christene sal ontstaan en hulle sal vrymaak van die verdrukking waaronder hulle gebuk gaan.

Fokus op Wêrelddag van Gebed: 11 Mei 2008 
1.
Vandag is daar nog net 40 dae oor voor die Wêrelddag van Gebed. Vanjaar sal ons meer as ooit tevore daarop fokus om tot God te roep om die ongeredde nasies van die aarde te red, sodat elke stam, taal en nasie Christus waarlik sal leer ken. Vra dat God die harte van Christene met deernis sal vul om vir die verlorenes in te tree. Bid dat 'n nuwe bewustheid van die belangrikheid om vrymoedig van Christus se liefde te getuig in die harte van alle Gelowiges wêreldwyd sal ontstaan. 

2.
Genadige God (Deut.4:31), ons dra Europa in gebed aan U op. Openbaar U Seun aan die mense van Frankryk, Duitsland, Griekeland, Hongarye, Ysland, Ierland en Italië. Laat hulle die waarheid in hulle hart begeer; leer hulle wysheid diep in hulle binneste. Reinig hulle met hisop sodat hulle rein sal wees, was hulle en hulle sal witter wees as sneeu. Wis al hulle ongeregtigheid uit (Ps.51:4-9). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Woensdag 2 April 2008

Bid vir jou huweliksmaat 

Wanneer ons vir ons huwelik bid, kan dit baie moeilik wees om getrou te bid, en om in die geloof vol te hou met gebed vir ons huweliksmaat. Ons sien baie dinge wat ons graag sou wou verander, selfs al is dit net dat hulle God met hulle hele hart sal dien. Hier volg 'n aantal riglyne oor hoe om vir jou man of vrou te bid.

1.
Maak seker dat jou eie lewe in ooreenstemming is met God se bevele vir jou as man/vrou in die huwelik. Jy kan nie met vrymoedigheid vir jou huweliksmaat bid as jy nie doen wat God in die huwelik van jou verwag nie. Byvoorbeeld: Vrouens, julle moet aan julle mans onderdanig wees. As daar van julle is met mans wat nie die woord van God glo nie, en die mans sien hoe godvresend julle is en hoe voorbeeldig julle julle gedra, sal hulle vir Christus gewen kan word deur die gedrag van hulle vrouens. Mans, julle moet verstandig met julle vrouens saamleef. Bewys eer aan hulle as die swakker geslag wat saam met julle deel in die lewe as genadegawe. Dan sal julle kan bid sonder dat iets julle hinder (1 Pet.3:1-2:7).

2.
Kies om vir jou eggenoot te bid, selfs al voel jy nie tans baie positief teenoor hom/haar nie. Jy kan nie reg of met die regte gesindheid vir jou maat bid as jy nie keer op keer ten gunste van jou huwelik en jou eggenoot kies nie.

3.
Jy kan nie 'n sinvolle getroude lewe hê sonder om aan jouself te sterf nie – aan jou wil, jou emosies, jou intellek, jou begrip van wat reg en verkeerd is en hoe jy meen dinge veronderstel is om gedoen te word nie.

4.
Maak heeltemal seker wat jou motiewe is wanneer jy vir jou huweliksmaat bid. Die korrekte motief is dat jou maat se lewe God sal verheerlik en nie dat God hom/haar sal verander sodat jou lewe makliker of aangenamer kan wees nie.

5.
Luister na God – vra vir Hom wat jy moet bid. Ons begin dikwels bid sonder om eers vir God, die Een wat ons huweliksmaats gemaak het, te vra wat ons vir hulle behoort te bid.

(Vervolg 9 April 2008. Hierdie inligting kan as materiaal vir bespreking en gebed in jou selgroep, jeuggroepe, Bybelstudiegroepe of bidure gebruik word. Dit word in 'n eenvoudige formaat aangebied, wat dit nuttig maak vir onderrigdoeleindes en is ook geskik vir kinders. Volledige artikels oor hierdie onderwerpe is gratis op ons webwerf beskikbaar by http://www.jwipn.com/articles.asp en kan gedruk en gedupliseer word.)

Donderdag 3 April 2008

Fokus op die vestiging van 24/7 gebedshuise

· Bid steeds dat God Sy Gees van gebed en smeking op elke gebedshuis regoor die wêreld sal uitstort (Sag.12:10). Bid om krag vir elke intersessor, vir volharding en eenheid onder die leiers, guns by Gelowiges en nie-Gelowiges in die omringende gemeenskappe en die nodige fondse en persele vir elke gebedshuis om met hulle werk te kan voortgaan.

· Bid dat Gelowiges die vrymoedigheid sal hê om oral tyd in gebed deur te bring: by die werk, by die huis, by die kerk, waar hulle saam met vriende is, ensovoorts. Vra dat wanneer hulle vir die behoeftes van ander bid, baie sal getuig dat God hulle gebede verhoor het en so 'n groot getal mense na Christus sal lei.

Fokus op die Wêrelddag van Gebed: 11 Mei 2008

1.
Bid vir die koördineerders in Latyns-Amerika, dat hulle die goeie gesindheid van leiers op alle lewensterreine sal geniet in die organisering van die gebedsgebeurtenis op 11 Mei. Vra dat hierdie pogings oral tot langtermyngebedsinisiatiewe sal lei.

2
Getroue God, ons dra Latyns-Amerika in gebed aan U op, daar waar morele verwoesting deur dwelmhandel veroorsaak word en die kwessie van wydverspreide armoede steeds onopgelos bly. Ons bid dat elke individu na U toe sal kom in die geloof dat U bestaan en dat U diegene beloon wat ernstig na U vra. Vernuwe en verkwik die geloof van Christene (Heb.11:6). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Vrydag 4 April 2008

Jy kan help om misdaad te bekamp 

Die Crime Line-inisiatief is in Junie 2007 van stapel gestuur. Dit funksioneer onafhanklik en anoniem en is daarop gerig om misdadigers uit die strate te kry. Dit word deur die Suid-Afrikaanse Polisiediens (SAPD) ondersteun. Indien 'n persoon vermoed dat 'n ander persoon (selfs familie of vriende) by misdaad betrokke is, kan hulle dit nou anoniem aanmeld. Enige inligting omtrent misdadigers wat aan Crime Line meegedeel word, sal opgevolg word – of die skuldiges moordenaars, verkragters, rowers, kapers, dwelmhandelaars, bendelede, kindermishandelaars of wat ook al is. (Webtuiste: www.crimeline.co.za of http://iafrica.com/news/sa/662795.htm). Dank die Here vir sulke inisiatiewe in antwoord op baie gebede oor die jare! Bid dat mense van hierdie inisiatief bewus sal raak en dat baie misdadigers vir hulle dade tereg sal staan. 

Israeli's leef onder die broodlyn

Byna 1 630 000 Israeli's, van wie 800 000 kinders is, sowel as 'n groot aantal bejaarde persone, leef onder die broodlyn. Die Woord van God bevat opdragte dat ons as nie-Jode God se volk fisies, geestelik en finansieel moet bystaan. Bid dat die nood in Israel oorvloedig verlig sal word en dat hulle met die liefde van die Here bedien sal word. (Christian Friends of Israel. Tel./faks: 012 361 1437. E-pos: allwiese@lantic.net).

Saterdag 5 April 2008

Fokus op die vestiging van 24/7 gebedshuise
· Here, stort U Gees van gebed en smeking oor U kerk wêreldwyd uit. Gee dat gebedshuise regoor die wêreld tot stand gebring sal word. Ons vra dat Gelowiges getrou dag en nag die beloftes van U Woord sal bid sodat U koninkryk mag kom en U wil sal geskied op aarde soos in die hemel (Matt.6:10).

· Jesaja 55:11 sê: So sal die woord wat uit my mond kom, ook wees: dit sal nie onverrigter sake na My toe terugkeer nie, maar dit sal doen wat Ek gedoen wil hê en tot stand bring waarvoor Ek dit gestuur het. Bid dat Christene van hierdie waarheid bewus sal word en God se Woord hardop sal begin lees (van Genesis tot Openbaring) as 'n proklamasie oor hulle gemeenskappe. Bid dat die Woord van die Here hulle ook sal bemoedig en versterk om staande te bly in gebed vir deurbrake in hulle gemeenskappe.

Fokus op die Wêrelddag van Gebed: 11 Mei 2008

1.
Bid vir deurbrake rakende uitsending deur alle tipes media, byvoorbeeld die radio, televisie, Internet, ensovoorts. Vra dat selfs Christene in geslote lande op dié manier deel van die Wêrelddag van Gebed kan wees. Bid dat alle nodige kommunikasiestelsels betyds gereed sal wees.

2.
El Sjaddai (Gen.17:1), ons dra Noord-Amerika in gebed aan U op. Almagtige God, maak Uself bekend aan die mense van Bermuda, Kanada, Groenland, St. Pierre en Miquelon en die Verenigde State van Amerika, sodat hulle onberispelik voor U sal lewe. Open die oë van hulle harte sodat hulle die hoop van hulle roeping in Christus kan sien (Ef.1:17-18). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Sondag 6 April 2008

Hoe die Heilige Gees lewens in die geskiedenis en tot vandag toe verander

Handelinge 9: Hy sal jou en hart en houding teenoor die lewe verander

Saulus, wat later Paulus genoem is, is een van die mees uitstaande voorbeelde van hoe God deur Sy Heilige Gees 'n lewe geheel en al kan verander. Toe die apostels die veranderings sien wat in Paulus plaasgevind het, was hulle verstom. Hierdie man wat tevore 'n bedreiging vir hulle eie veiligheid was en vir die boodskap wat hulle verkondig, het nou 'n Christen geword! In 1 Samuel 10:6 sê Samuel vir Saul, wat 'n gewone jong man was, dat die Gees van die Here oor hom sou kom en dat hy sou profeteer en in 'n ander mens verander word. Dit klink onmoontlik, maar dit is wat die Heilige Gees kan doen. Op hierdie tydstip het ons manne en vroue nodig wie se lewens geheel en al verander moet word, wie se handelswyse radikaal herskik moet word vir die doel van God se koninkryk. Eerstens moet ons bereid wees om self so 'n man of vrou te wees. Tweedens moet ons dag en nag tot God roep dat Hy die lewens van politieke leiers, bendeleiers, sataniste, sangomas en baie ander sal aanraak sodat die mense wat hulle volg, daaraan sal begin dink om Christus te volg. Is jy bereid dat God mag kies om jou lewe te herskik om 'n groter bate vir Hom te wees? Verder, is jy gewillig om 'n rol te speel om iemand anders te help om sy of haar weg te vind as God hulle aanraak?

Vader van genade, ons bid dat U ons gewillig sal maak en in staat sal stel om deur U Woord en U Heilige Gees verander te word sodat die doel van ons bestaan tot U verheerliking bereik kan word. Mag U wil in ons geskied.

Maandag 7 April 2008

Plaaslike medisynemakers kan hupstoot kry

Die regering oorweeg belastingaansporingsmaatreëls vir farmaseutiese maatskappye as een van die maniere om die plaaslike vervaardiging van medisyne op te stoot. Dit is een van die vier aansporingsmaatreëls wat deur die Departement van Gesondheid, die Nasionale Tesourie en die Departement van Handel en Nywerheid oorweeg word om lewe in die plaaslike farmaseutiese bedryf te blaas, wat sedert 1994 in grootte gekrimp het. 'n Studie het bevind dat 35 farmaseutiese fabrieke sedert 1994 gesluit het, terwyl die aantal werknemers in die bedryf van 16 000 in die jaar 2000 tot 11 000 tans gedaal het. (Webtuiste: http://www.busrep.co.za/index.php?from=rss_&fArticleId=4113963). Dank die Here vir die verhoring van baie gebede vir die gesondheidskwessies in ons land. Bid steeds vir meer geregtigheid in die farmaseutiese bedryf sodat integriteit en billike en behoorlike prysvasstelling vir beide kopers en verkopers sal geld. 

Christene gaan nuwe hospitaal vir Palestynse kinders op die Wesoewer bou

CURE International, 'n Christelike mediese liefdadigheidsorganisasie wat opleidingshospitale regdeur die ontwikkelende wêreld bedryf, het sy plan aangekondig om 'n ordentlike mediese opleidingsentrum en hospitaal in Bethlehem, Palestina, op te rig. Dit sal die eerste spesialis- chirurgiese sorg vir Palestynse kinders op die Wesoewer wees. Hierdie hart- en ortopediese hospitaal sal in 'n groot behoefte op die Wesoewer voorsien, waar mediese sorg uiters beperk is. (ASSIST News Service [ANS], P.O. Box 609, Lake Forest, CA 92609-0609 USA. Webtuiste: www.assistnews.net of e-pos: assistnews@aol.com). Dank die Here vir antwoorde op gebede. Bid asseblief dat die geld met integriteit bestee sal word en dat die kinders werklik voordeel sal trek uit hierdie hospitaal in hulle gebied.
Hoe om oor die elektrisiteitskrisis te bid

Al moes die beplanning beter geskied het en al was daar gebreke aan bestuur se kant ten opsigte van instandhouding, steenkoolkontrakte ensovoorts, is daar geen kitskuur nie, maar kan ons net die situasie in gebed aan die Here opdra – by Wie niks onmoontlik is nie. Die doeltreffendste manier om die energiekrisis aan te pak is eenvoudig dat gebruikers moet begin om elektrisiteit meer oordeelkundig te gebruik tot tyd en wyl die nuwe kragopwekkingskapasiteit gebou en in bedryf gestel is. Die afgelope maande se beurtkrag is veroorsaak deur 'n tekort in die kragopwekkingskapasiteit en is 'n laaste uitweg om 'n ineenstorting van die nasionale kragvoorsieningstelsel te voorkom. Bepaalde maatreëls om energiedoeltreffendheid te verbeter en die kragverbruik te verminder is ingestel. Ons kan hierdie maatreëls met gebed ondersteun en ook God se seën vra oor ons ekonomie en spesifiek die klein sakeondernemings, wat in hierdie tyd die kwesbaarste is.

1.
Verstandige besluitneming: Bid vir diegene in verantwoordelike en besluitnemingsposisies rakende oplossings vir die huidige tekort aan elektrisiteit. Bid dat hulle goddelike wysheid en begrip sal ontvang met betrekking tot die implementering van die verskillende maatreëls om die onmiddellike uitwerking op veral klein sakeondernemings te versag. 

2.
Die doeltreffende beligtingsontplooiingsprogram behels die oorskakeling na die gebruik van energiedoeltreffende kompakte floorligte (CFL's). Daar is vasgestel dat van die meer as tien miljoen huishoudings in Suid-Afrika wat oor elektrisiteit beskik, met 'n geskatte agt gewone gloeiligte per huishouding, ongeveer 800 megawatt (MW) (2% van die totale kapasiteit) bespaar kan word deur na CFL's oor te skakel. Die finale teiken is om die aanvraag teen 2010 met 750 MW te verminder. Hoewel dit nie 'n volledige oplossing is nie, sal dit reeds 'n verskil maak. Bid vir die kontrakteurs en projekbestuurders wat vir die ontplooiing van hierdie projek verantwoordelik is. Vra vir 'n bewustelike besluit deur alle Suid-Afrikaners om hulle deel na te kom as rentmeesters van die voorreg om elektrisiteit te hê deur dit spaarsaam te gebruik. 

3.
Die program om water deur sonkrag te verhit is aan die gang met die oogmerk om een miljoen sonverwarmers vir water oor die volgende drie jaar te installeer in huishoudings, groepsbehuising (soos weermagbasisse en mynwoonkomplekse), en kommersiële en industriële toepassings. Die huidige koste van sonverwarming is hoog, tussen R7 000 and R20 000. Die potensiële besparing met hierdie program is 650 MW. Bid vir hierdie program met sy grootse uitdaging om die industrie se leweringskapasiteit van die huidige 15 000 per jaar tot 3 000 per week op te stoot. Bid ook vir 'n toename in Suid-Afrika se vervaardigingskapasiteit, wat ook baie laag is. Vra dat die subsidie van ongeveer R2 500 per eenheid om hierdie struikelblokke te oorkom met integriteit toegepas sal word en werklik elke persoon in die land sal baat.

4.
Slimmeters vir huishoudelike verbruikers behels die gebruik van draadlose tegnologie, wat op bestaande konvensionele en voorafbetaalde meters geïnstalleer moet word. Die toestel kan die verbruikslas vanaf 'n afstand beheer. Hoewel slimmeters op kort termyn ingestel kan word, sal die voordele op medium en lang termyn ondervind word. Bid dat hierdie program werklik op medium termyn effektief sal wees en dat geen geld verkwis sal word as gevolg van onvoldoende beplanning in die beginfase nie. Bid asseblief vir wysheid aangesien hierdie program omvattende menslike hulpbronne sal verg en 'n geleentheid bied vir opleiding en werkskepping.

5.
Die brandstofomskakelingsprogram verwys na die vervanging van elektrisiteit as 'n huishoudelike energiebron met vloeibare petroleumgas (VPG) om die las op kragopwekking te verlig. Vra dat mense sal besef dat dit meer energie-doeltreffend is om met gas as met elektrisiteit te kook en dat dit die ekonomie ongeveer 500 MW kan bespaar. Bid dat selfs groter besparings bewerkstellig kan word deur 'n radikale beweging na kook met gas en dat dit ook 'n alternatief vir paraffien sal word, wat so 'n gevaarlike stof is vir kookdoeleindes en die afbrand van hutte en die dood van kinders kan veroorsaak.

6.
Voldoende alternatiewe energiebronne: Bid vir die verantwoordelike persone op hierdie terrein van die ekonomie om vooruit te beplan vir die komende styging in die vraag na VPG. Die geleentheid om die gas in te voer tydens voorsieningstekorte moet verder ondersoek word, omdat die gas eintlik 'n neweproduk van die olieraffineringsproses is en geredelik beskikbaar is op die wêreldmark. Bid egter steeds dat maatreëls sal verbeter om die plaaslike produksie van VPG te verhoog. Bid dat die struikelblokke van beskikbaarheid en veiligheid van voorraad deur die VPG -industrie bestuur sal word deur invoerterminale en strategiese bergingstenks, plus dat die Departement van Minerale en Energie in staat sal wees om skerp prysstygings te hanteer. Bid teen oormatige prysstygings en buitensporige/opportunistiese winsjagtery.

7.
Die projek vir verkeersligte en beligting in openbare plekke behels dat alle verkeers- en openbare ligte in battery-rugsteun omgeskakel moet word. Dit is 'n uitgebreide projek wat ongeveer R400 miljoen sal kos. Dit sal egter ook 'n geleentheid bied vir werkskepping en die ontwikkeling van vaardighede. Bid vir wysheid vir diegene wat verantwoordelik is om hierdie projek te beplan, dat God hulle insig sal gee om dit so te doen dat dit werklik die ekonomie op lang termyn sal bevoordeel. En ook dat dit so gedoen sal word dat sonpanele nie maklik gesteel sal kan word nie.

8.
Die gasvryheidsbedryf sal begin om alle waterverwarming deur sonkrag te doen. Dit kan in die vorm van son-voorverwarmers geskied, wat sal verseker dat elektriese krag nie gebruik sal word solank as wat daar genoeg sonlig is om die water te verwarm nie. Dit verg baie en versigtige beplanning en wysheid in die implementering. Bid asseblief dat dit sal uitwerk soos dit beplan is en dat God selfs nog meer wysheid en insig sal gee vir diegene wat vir hierdie spesifieke projek verantwoordelik is.

9.
Styging in elektrisiteitstariewe: Die aanpassings in die tariefstruktuur om die werklike koste van die verskaffing van elektrisiteit te weerspieël, sal 'n enorme uitwerking hê, eerstens op die begroting van huishoudings en gesinne. Bid asseblief dat mense meer verantwoordelik sal wees in die gebruik van elektrisiteit. Nogtans, laat ons vir 'n wonder bid rakende hierdie kwessie, dat hierdie en ander maatreëls nie die armes sal benadeel of gemeenskappe wat voorheen nie toegang tot elektrisiteit gehad nie, se toegang tot elektriese krag sal beperk nie, iets wat nou 'n besliste moontlikheid word.

10.
Verbetering van kragopwekking: Die huidige steenkooltekort, probleme met steenkoolkontrakte, aanleg- en bedryfsgebreke moet trompop getakel word. Bid dat die "wrede waarheid" van die situasie in die oë gekyk sal word en dat effektiewe herstelmaatreëls getref sal word. Bid vir die betrokke bestuurders vir wysheid en insig, integriteit en 'n salwing om die situasie te beredder.

11.
Dank die Here vir duisende huise wat tans oor elektrisiteit beskik. Dank Hom ook vir hierdie en ander projekte om die kragtekort te verlig en dat diegene wat bereid is om verantwoordelikheid daarvoor te neem, dit sal doen.

(Bron verwysing vir data alleen: www.eskom.co.za).

Dinsdag 8 April 2008

Fokus op die vestiging van 24/7 gebedshuise
· Bid dat stede en dorpe wêreldwyd dag-en-nag gebedsaktiwiteite sal organiseer en Christene van verskillende gemeentes minstens een keer per week of een keer per maand hulle daartoe sal verbind om vir een dag 24 uur lank te bid.

· Bid vir die beskerming van geboue en plekke waar Christene bymekaarkom om te bid, dat hulle nie aangeval of aan die brand gesteek word en die Christene so omkom nie. Vra vir die beskerming van Christenleiers wat die mense in geslote lande bymekaarroep om te bid, dat hulle byeenkomste nie aan die owerheid bekend sal word en dat hulle geen boetes of gevangenisstraf opgelê sal word nie.

Fokus op Wêrelddag van Gebed: 11 Mei 2008 
1.
Bid asseblief vir Christene wat vervolg word en wat beplan om op 11 Mei vir gebed bymekaar te kom. Bid vir hulle beskerming en dat God hulle gebede vir die redding van hulle nasies sal verhoor. Bid dat daar belangrike deurbrake vir die evangelie in elke land in die wêreld sal kom.

2.
Vader van ons Here Jesus Christus (1 Pet.1:3), ons dra die Amerikas in gebed aan U op. Openbaar U Seun aan die mense van die Bahamas, Barbados, Belize, Bolivia, Brasilië, die Britse Maagde-eilande en die Kaaimanseilande, sodat hulle sal weet dat U in U groot ontferming deur die opstanding van Jesus Christus uit die dood vir hulle 'n nuwe lewe tot 'n lewende hoop geskenk het en 'n onverganklike, onbesmette en onverwelklike erfenis. Gee dat hulle sal verstaan dat hulle deur geloof in Christus deur die krag van God beskut word (1 Pet.1:3-5). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Woensdag 9 April 2008

Bid vir jou huweliksmaat (Vervolg vanaf 2 April)

Wanneer ons vir ons huwelik bid, kan dit baie moeilik wees om getrou te bid, en om in die geloof vol te hou met gebed vir ons huweliksmaat. Ons sien baie dinge wat ons graag sou wou verander, selfs al is dit net dat hulle God met hulle hele hart sal dien. Hier volg 'n aantal riglyne oor hoe om vir jou vrou te bid.

Wat bid ek vir my vrou?
· 
Seën jou vrou. Die Here sal julle (jou) seën en julle (jou) beskerm; die Here sal tot julle (jou) redding verskyn en julle (jou) genadig wees; die Here sal julle (jou) gebede verhoor en aan julle (jou) vrede gee! (Num.6:24-26).

· 
Bid vir geestelike en geloofsgroei en 'n heilige lewe. Mens, die Here het jou bekend gemaak wat goed is: Hy vra van jou dat jy reg sal laat geskied, dat jy liefde en trou sal bewys, dat jy bedagsaam sal lewe voor jou God (Miga 6:8).

· 
Bid vir haar ma-wees en haar verhouding met haar kinders. Hulle (die ouer vrouens) moet die jonger vrouens kan leer om liefdevol teenoor hulle mans en kinders te wees, verstandig en kuis, goeie huisvrouens, onderdanig aan hulle mans. Dan sal die woord van God nie in diskrediet kom nie (Tit.2:4-5).
· 
Bid vir haar skoonheid, klere en versorging van haarself. Julle skoonheid moet nie bestaan in uiterlike dinge soos haarkapsels, juwele en sierlike klere nie. Nee, julle skoonheid moet dié van die innerlike mens wees: blywende beskeidenheid en kalmte van gees. Dit het by God groot waarde. In die ou dae het die gelowige vrouens wat op God gehoop het, hulle ook so versier: hulle was aan hulle mans onderdanig (1Pet.3:3-5).
· 
Bid vir haar vrese en bekommernisse (en moet haar nie daaroor veroordeel nie). Ek is nie bang vir tienduisende mense wat van alle kante af op my toesak nie (Ps.3:6). Die Here is my toevlug, vir wie sou ek vrees? (Ps.27:1). Daarom is ons nie bang nie, al gee die aarde pad, al skuif die berge tot in die dieptes van die see (Ps.46:2). Moenie bang wees nie, Ek is by jou, moenie bekommerd wees nie, Ek is jou God. Ek versterk jou, Ek help jou, Ek hou jou vas, met my eie hand red Ek jou (Jes.41:10). Waar liefde is, is daar geen vrees nie, maar volmaakte liefde verdryf vrees (1 Joh.4:18).

(Hierdie inligting kan as besprekings- en gebedsmateriaal gebruik word in u selgroep, jeuggroepe, Bybelstudiegroepe of gebedsgroepe. Dit is in eenvoudige formaat en is selfs geskik om vir kinders te gebruik. Die gedagte is om gewone Christene toe te rus om meer te leer oor gebed en te groei in hulle gebedslewe. Volledige artikels oor hierdie onderwerpe is gratis beskikbaar op ons webruimte by: http://www.jwipn.com/articles.asp en kan gedruk en dupliseer word).

Donderdag 10 April 2008

Fokus op die vestiging van 24/7 gebedshuise
· Bid steeds dat God Sy Gees van gebed en smeking op elke gebedshuis regoor die wêreld sal uitstort (Sag.12:10). Bid vir krag vir elke intersessor, vir volharding en eenheid onder die leiers, vir guns by Gelowiges en nie-Gelowiges in die omringende gemeenskappe en die nodige fondse en persele sodat elke gebedshuis met sy werk kan voortgaan. 

· Bid dat daar 'n honger en dors in die harte van Christene sal kom en dat hulle sal begin om saam te bid en 'n groter begeerte sal hê om uit die Woord te lees en te bid. Bid ook dat hulle mekaar met geestelike liedere en Psalms uit die Woord sal bemoedig.

Fokus op Wêrelddag van Gebed: 11 Mei 2008 
1.
Daar is nog net 'n maand oor voor die Wêrelddag van Gebed. Laat ons onsself voor die Here verootmoedig en tot Hom roep om in hierdie maand Sy Gees van gebed en smeking oor al die nasies van die wêreld uit te stort sodat die ongeredde nasies van die wêreld Christus sal leer ken.

2.
Begin en Voleinder van ons geloof (Heb.12:2), ons dra Europa in gebed aan U op. Openbaar Uself as die beeld van die onsigbare God, die eersgeborene bo die ganse skepping, aan die mense van Rusland, San Marino, Slowakye, Slowenië, Spanje, Swede and Switserland. Open hulle oë om U as hulle Verlosser aan te neem, U wat die Skepper van alle dinge in die hemel en op die aarde is, sigbaar en onsigbaar, as heerser oor alle trone en magte en regeerders en owerhede, dat U voor alle dinge was en dat in U alle dinge bymekaar gehou word. Mag hulle U vereer en aangryp as die Eersgeborene uit die dood en Redder van hulle siele (Kol.1:15-18). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Vrydag 11 April 2008

Toegang tot antiretrovirale medikasie (ARM)
Die land het reeds die grootste aantal mense ter wêreld wat ARM gebruik, maar met 'n geskatte een miljoen mense wat dit nodig het, is Suid-Afrika ook een van die lande waar daar die minste in die behoefte aan ARM voorsien word. Teen die einde van 2006 het 287 000 tot 363 000 mense in die land ARM ontvang (ongeveer 33% van dié wat dit nodig het). (Webtuiste: http://www.kff.org/hivaids/upload/7365-03.pdf). Dank die Here dat so baie gebede omtrent MIV/VIGS verhoor is. Bid steeds dat ARM ook vir ander pasiënte meer geredelik beskikbaar sal raak. 

Nuwe evangelieradiostasie in Timboektoe bekendgestel

Timboektoe, 'n naam wat sinoniem is met afgeleënheid, is nou die tuiste van een van HCJB Global Voice se jongste vennote wat die evangelie in vyf tale uitsaai: Tamasheq (Tuareg), Sonrai/Songhoy, Hassaniya, Bambara en Fulani. Timboektoe is werklik afgeleë; dit lê in die woestyn langs die Nigerrivier. Die FM-stasie is die jongste Christelike radiostasie op die lug. (Webtuiste: http://www.christiantoday.com/article/new.gospel.radio.station.launched.in.timbuktu/14348.htm). Dank die Here vir hierdie deurbraak. Bid steeds vir deurbrake vir die evangelie in Timboektoe, aangesien dit ook al hoe meer die nuus haal as gevolg van 'n toename in Moslem-aktiwiteite.

Saterdag 12 April 2008

Fokus op die vestiging van 24/7 gebedshuise
· Here, stort U Gees van gebed en smeking op U kerk wêreldwyd uit. Gee dat gebedshuise regoor oor die wêreld tot stand gebring sal word. Ons vra dat Gelowiges getrou dag en nag die beloftes in U Woord sal bid sodat U koninkryk mag kom en U wil geskied, op aarde soos in die hemel (Matt.6:10). 

· Bid dat Christene wat hulleself verbind het om gebedshuise te plant, vol moed sal bly en nie hulle werk sal laat vaar en ophou om hierdie boodskap te verkondig nie.

Fokus op Wêrelddag van Gebed: 11 Mei 2008 
1.
Dra diegene wat by die hoofkantoor van Transformasie Afrika in Kaapstad werk, in die gebed aan die Here op. Bid vir hulle beskerming, gesondheid en gesinne. Vra vir die vernuwing van hulle krag en gemoed, sowel as die ywer wat nodig is om met die gebedswerk vol te hou. Bid asseblief vir deurbrake in die oorblywende lande wat nog kontakte vir die Wêrelddag van Gebed benodig.

2.
Vader van ons Here Jesus Christus (Ps.2:7), ons dra die Amerikas aan U troon van genade op. Openbaar U Seun Jesus Christus aan die mense van Chili, Colombia, Costa Rica, Cuba, Dominika, die Dominikaanse Republiek en Ecuador. Ons vra vandag saam met Hom dat U hierdie nasies Sy eiendom sal maak en die hele aarde Sy besitting (Ps.2:7-8). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Sondag 13 April 2008

Hoe die Heilige Gees lewens in die geskiedenis en tot vandag toe verander

Handelinge 10: Hy sal jou denke oor sekere tradisies uitdaag

Petrus se visioen bo-op die dak was hoe God viervoetige diere, reptiele en voëls in 'n reuse laken laat sak. God het Petrus beveel om hulle te slag en te eet. Petrus, wat tradisievas was, het gesê: "Nooit nie, Here! Ek het nog nooit iets geëet wat onheilig of onrein is nie" (Hand.10:14). Die Here het geantwoord: "Wat God rein verklaar het, mag jy nie onrein ag nie" (v.15). Petrus het nie baie tyd gehad om te dink of hy saamstem met wat God hom so pas meegedeel het nie toe die Heilige Gees vir hom sê om ondertoe te gaan en drie mans te gaan groet wat na hom op soek was. Hy moes ook saam met hulle gaan en aan niks twyfel nie, want God het hulle gestuur (v.20). Net soos met Petrus is daar ook in ons lewens mense wat ons liewer sou wou vermy. Nie net omdat ons nie daarvan hou om by hulle te wees nie, maar omdat ons leerstellings, geloofsoortuigings en voorkeur nie ooreenstem met wat ons van hulle weet en in hulle sien nie. Op hierdie tydstip het ons egter mense nodig wat sekere dinge wat selfs vir hulle baie belangrik is, ter syde sal stel in gehoorsaamheid aan die waarhede van die Woord van God en die Heilige Gees. Is jy bereid om ander wat honger is na God omtrent Hom te onderrig sonder om hulle te verag? Sonder vrees dat hulle jou gaan besmet? Dink oor jou eie lewe. God moes die meeste van ons uit baie veragtelike omstandighede haal om ons te bring waar ons vandag is. Is jy bereid om net soos Petrus deur God gebruik te word?

Vader van heerlikheid, ons bely dat ons baie graag deur U gebruik wil word, maar dat ons ernstige voorbehoude het oor hoe U ons moet gebruik. Here, skenk ons die genade om ons aan die leiding van U Heilige Gees te onderwerp, en dat ons U sal kan hoor as U met ons praat oor die dinge wat buite ons algemene denkpatroon val.

Bid vir die redding van die Joodse volk

Die Joodse volk herdenk die Paasfees van 13-20 April 2008. In hierdie tyd dink hulle aan hulle bevryding uit Egipte. Hulle vier die Paasfees, die Fees van die Ongesuurde Brood en die Fees van die Oes. Kom ons bid ook in hierdie tyd dat baie Jode tot 'n begrip sal kom van wat Jesus Christus aan die kruis op Golgota gedoen het en Sy opstanding as eerste vrug uit die dood. Vra dat hulle harte regoor die wêreld oop en ontvanklik vir die evangelieboodskap sal wees (Christian Friends of Israel. Tel./faks: 012 361 1437. E-pos: allwiese@lantic.net).

Maandag 14 April 2008

Eed vir skole bekendgestel

'n Eed wat die regering van voorneme is om deur alle skoolkinders tydens die saalbyeenkoms te laat opsê, is in Februarie deur die Minister van Onderwys, Naledi Pandor, aangekondig. Volgens die minister is die bedoeling van die eed om die waardes te internaliseer wat Suid-Afrikaners as belangrik ag. Die eed lui: "Ons, die jeug van Suid-Afrika, erken die ongeregtighede van ons verlede en eer diegene wat ter wille van geregtigheid en vryheid gely en opgeoffer het. Ons sal die waardigheid van alle mense respekteer en beskerm en opstaan vir geregtigheid. Ons verklaar opreg dat ons die regte en waardes van ons grondwet sal handhaaf en belowe om in ooreenstemming met die pligte en verantwoordelikhede op te tree wat uit hierdie regte voortvloei." Daar is baie omstredenheid oor die wysheid en waarde van die eed in skole. Laat ons bid vir wysheid en begrip vir diegene in verantwoordelike posisies rakende hierdie aangeleentheid en dat alle faktore in ag geneem sal word.

Tearfund se werk in Mosambiek en Bangladesj
Tearfund werk in Mosambiek om putte in afgeleë gebiede te grawe en saam met gemeenskappe in Bangladesj om die gehalte van die watervoorsiening te verbeter. Bid dat daar goed na die watervoorraad omgesien sal word en dat vaardighede in gesondheid en higiëne mense in staat sal stel om beter gesondheid te geniet. Bid ook vir diegene wat help om die watervoorraad en sanitasiestelsels in gemeenskappe te verbeter. Vra dat die gesondheid van dié wat die kwesbaarste vir siektes is, deur hulle werk verbeter sal word. (Webtuiste: http://www.tearfund.org).

Dinsdag 15 April 2008

Fokus op die vestiging van 24/7 gebedshuise
· Bid dat God gewillige en bekwame mense sal oproep vir elke gebedswaak, groot en klein, om die gebed in die waak en omringende gemeenskap te koördineer, om toesig te hou oor die gebedsprogram en gebedsaktiwiteite tydens die waak, om al die ure vol te maak met individue en groepe uit die gemeenskap en om ten spyte van moeilikhede op hulle gebedspos te bly. 

· Bid dat aanbidding, in sang, met instrumente en uit die Woord, deel van elke gebedshuis sal wees. Vra ook dat Christene die krag van aanbidding, gebed en die uitspreek van die name van God sal besef. 

Fokus op Wêrelddag van Gebed: 11 Mei 2008 
1.
Bid voortdurend vir die opstel van kommunikasiestelsels, soos televisie, radio, Internet ensovoorts om die gebeure op die Wêrelddag van Gebed in elke land in die wêreld uit te saai. Vra vir guns vir die goedkeuring van uitsendings op, byvoorbeeld, gemeenskapsradiostasies in geslote lande, sodat baie dit sal hoor en in Christus sal glo – en sodat baie meer ook na God sal roep vir die redding van die ongereddes. Bid ook vir guns by radiostasies in Suid-Afrika.

2.
Verlosser-God (1 Tim.2:3), ons dra die Amerikas aan U troon van genade op. Maak aan al die mense van El Salvador, die Falklandeilande, Frans-Guyana, Grenada, Guadeloupe, Gautemala en Guyana bekend dat U alle mense wil red en wil hê dat hulle tot 'n kennis van die waarheid moet kom. Openbaar aan hulle dat daar een God is en een Middelaar tussen God en die mense, die mens Jesus Christus, wat Homself as losprys vir alle mense gegee het (1 Tim.2:3-6). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Woensdag 16 April 2008

Saambou-amptenare voor hof

Een van die mees komplekse verhore omtrent binnehandel ooit in Suid-Afrika, oor die ineenstorting van Saambou Bank ses jaar gelede, het aan die einde van Januarie in die Pretoriase Hooggeregshof begin toe twee van die bank se senior amptenare onskuldig gepleit het op tien aanklagte van bedrog, waarby ongeveer R640 miljoen betrokke is. Saambou was Suid-Afrika se sewende grootste bank voor sy ineenstorting in 2002 nadat beleggers vertroue verloor en meer as R1 biljoen se spaargeld onttrek het. (Webtuiste: http://business.iafrica.com/news/413765.htm). Dit is een van die vele sake in ons land waarvoor volgehoue gebed nodig is sodat die waarheid kan seëvier en reg en geregtigheid kan geskied. Bid asseblief dat hierdie en soortgelyke sake nie maande lank sal voortsleep nie, maar met onomstootlike getuienis tot 'n besliste einde sal kom.

Feed the Minds versoek Christene om vroue-geletterdheid te ondersteun

Die internasionale Christelike liefdadigheidsorganisasie gemoeid met ontwikkeling, Feed the Minds (FTM), moedig Christene aan om geletterdheid onder vroue te ondersteun. Die organisasie ondersteun tans geletterdheidsprojekte in 20 lande regoor die wêreld. Die projekte is bedoel om vroue te help om basiese geletterdheidsvaardighede te ontwikkel waarby die individue self, hulle gesinne en die breër gemeenskap baat sal vind. Die geletterdheidsprogramme sentreer om gesondheid en higiëne, en betrek die kwesbaarste lede van die samelewing, soos weduwees en weeskinders. (Webtuiste: http://www.christiantoday.com/article/feed.the.minds.asks.christians.to.support.female.literacy.for.lent/16131.htm). Dank die Here vir getuienisse soos hierdie. Bid dat die aanbieders ook gunstige geleenthede sal hê om die evangelie met die vroue en kinders te deel. 

Donderdag 17 April 2008

Fokus op die vestiging van 24/7 gebedshuise

· Bid steeds dat God Sy Gees van gebed en smeking op elke gebedshuis regoor die wêreld sal uitstort (Sag. 12:10). Vra vir krag vir elke intersessor, vir volharding en eenheid onder die leiers, guns by Gelowiges en nie-Gelowiges in die omringende gemeenskappe en die nodige fondse en persele vir elke gebedshuis om met hulle werk te kan voortgaan.

· Bid dat Christene wat hulle daartoe verbind het om gebedshuise te plant, steeds vol moed sal wees en nie hulle werk sal laat vaar of ophou om die boodskap te verkondig nie.

Fokus op Wêrelddag van Gebed: 11 Mei 2008 
1.
Bid dat jeugleiers sal opstaan in die gees van dag-en-nag gebed in elke wêreldstreek. Vra dat hulle hulle harte en visie op die Here sal rig, en Hom en Sy bedoelings sonder kompromie maar met nederige harte sal soek. Bid dat die generasiegaping tussen jonk en oud deur die genade van die Here oorbrug sal word.

2.
El-Roi (Gen.16:13-14), ons dra die Amerikas in gebed aan U op. Openbaar Uself aan die mense van Nicaragua, Panama, Paraguay, Peru, Porto Rico, St. Kitts en Nevis en Sint- Vincent, as die Een wat hulle nood raaksien en na hulle hulpgeroep luister. Open hulle oë sodat hulle ook U sal sien as die Een wat help en red en hulle ewige lewe gee (Gen.16:13-14). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Vrydag 18 April 2008

Mighty Men's Conference 2008 - Shalom Ministries 

Shalom Ministries dank die Here vir die verhoring van so baie gebede gedurende 2007 deur die Mighty Men's Conference, die vertoon van die video Faith like Potatoes en so meer. Hou asseblief aan om te bid waar hulle tans gereed maak om weereens die Mighty Men's Conference aan te bied, 18-20 April 2008, en hierdie keer verwag hulle tot 30 000 mans! Vra vir God se guns sodat die Woord die harte sal aanraak van die mans wat hierdie konferensie sal bywoon. (Shalom Ministries, Posbus 373, Greytown, 3250. Tel.: 033 417 1695 of e-pos: shalom@futuregtn.co.za).

Vrede moontlik teen 2009 – Israel

Die Israelse Eerste Minister, Ehud Olmert, het in Januarie gesê dat hy moontlik vrede sal kan sluit met die Palestyne. Daar is geen voorneme om die onderhandelings eindeloos te laat voortsleep nie. Israel en die Palestyne het intensiewe samesprekings gevoer in 'n poging om 'n gesamentlike verklaring op te stel waarin 'n oplossing vir die jare lange konflik uiteengesit sal word. (Webtuiste: http://iafrica.com/news/worldnews/667768.htm). Laat ons nooit ophou om te bid dat God se bedoelings in Israel sal seëvier nie. Bid vir ware goddelike wysheid vir almal wat by die besluitnemingsproses betrokke is, en dat hulle God se stem sal kan hoor en Hom in al hulle weë sal volg.

Saterdag 19 April 2008

Fokus op die vestiging van 24/7 gebedshuise
· Here, stort U Gees van gebed en smeking op U kerk wêreldwyd uit. Gee dat gebedshuise regoor die wêreld tot stand gebring sal word. Ons vra dat Gelowiges getrou dag en nag die beloftes van U Woord sal bid sodat U koninkryk mag kom en U wil sal geskied op aarde soos in die hemel (Matt.6:10). 

· Bid dat Gelowiges hulle gebedsverantwoordelikheid sal opneem en nie vir ander sal wag om vir hulle te bid en hulle te help nie. Dat hulle self sal glo en sal begin om ander te leer.

Fokus op Wêrelddag van Gebed: 11 Mei 2008 

1.
Bid asseblief vir die verspreiding van die laaste gebedsinligting aan die nasies, insluitende afgeleë bestemmings en aan al die verskillende taalgroepe. Vra dat elke pakkie sy eindstemming betyds sal bereik vir die tien dae van gebed wat op 1 Mei begin en die Wêrelddag van Gebed op 11 Mei.

2.
Bemiddelaar van die nuwe verbond, ons dra die Amerikas in gebed aan U op. Openbaar aan die mense van Haiti, Honduras, Jamaika, Martinique, Meksiko, Montserrat en Nederlands-Antille dat U deur die ewige Gees Uself onbevlek aan God geoffer het om hulle gewetes te suiwer van dade wat tot die dood lei sodat hulle die lewende God mag dien (Heb.9:14). Versag hulle harte om die ewige lewe aan te gryp. (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Sondag 20 April 2008

Hoe die Heilige Gees lewens in die geskiedenis en tot vandag toe verander

Handelinge 11: Hy sal die manier verander waarop jy na dinge kyk
Partykeer sal die Heilige Gees die toekoms bekendmaak ter voorbereiding vir die stryd en beproewings wat op jou pad gaan kom. Ons lees byvoorbeeld in Handelinge 11:27-30: … het daar profete … gekom. … is deur die Gees gelei om te voorspel dat 'n groot hongersnood die hele wêreld sou tref … Die gelowiges het toe besluit dat elkeen na sy vermoë sou bydra tot 'n hulpfonds wat vir hulle medegelowiges wat in Judea woon, gestuur sou word. Deesdae is daar baie mense wat sê dat hulle 'n woord van God ontvang het en dit is wanneer hierdie boodskappe mekaar weerspreek nie altyd maklik om te onderskei of dit werklik van God af kom nie. Ten spyte hiervan, kan ons dit ook nie sommer net ignoreer nie, omdat God vandag nog steeds met ons praat. Soms praat Hy met ons deur ander mense en dan het ons 'n verantwoordelikheid om diegene te help wat moontlik in die moeilikheid of gevaar is. Het jy dalk al 'n slegte ervaring gehad wat hierdie soort openbaring betref, wat jou laat sê dat jy nie sal toelaat dat dit ooit weer met jou gebeur nie? Baie Christene voel so, maar ons moet met God hieroor praat, omdat dit ons op 'n baie strategiese tydstip in ons diens in Sy koninkryk kan lamlê as ons harte verhard is deur teleurstelling wat maak dat ons nie Sy stem kan hoor nie! Ons het manne en vroue nodig wat nie vingers wys na diegene wat hulle teleurstel nie, maar wat na God toe sal gaan vir genesing en bevryding van die pyn en verlies wat hulle gely het omdat hulle met hulle hele hart wou glo. Manne en vroue wat diegene wat foute begaan, sal vergewe en in die geloof verder sal stap, wat in die wedloop sal bly om God se stem bonatuurlik te hoor en te vertrou op die onsienlike. Moenie dat jy van jou  geloof beroof word nie, want geloof is die fondasie van die dinge waarin ons hoop, die bewys van die dinge wat ons nie sien nie. Deur die geloof verstaan ons dat die wêreld deur die woord van God geskep is, sodat sigbare dinge nie gemaak is uit iets wat ons kan sien nie (Heb.11:1-3). As jy jou geloof verloor, verloor jy jou hoop, selfs in jou Christenwees.

Vader, genees ons harte van teleurstelling. Help ons om nie vingers te wys na mense wat ook net mense is wat foute begaan nie. Ons kies om die verskriklike teleurstellings te vergewe en te vergeet en weereens ons vertroue in U te stel om ons in die geloof en waarheid te lei sodat ons in al ons weë gehoorsaam en bruikbaar vir U sal bly.

Bid vir die redding van Jode

Die eerste verwysing in die Bybel na Paasfees kom voor in die boek Eksodus en ook in die Nuwe Testament. God het die volk Israel belowe om hulle uit die slawerny in Egipte te red. Die tiende plaag het die lewens van al die eersgeborenes in die land van Egipte getref. Die Israeliete moes hulle deurkosyne merk met die bloed van 'n lam, want God het gesê: "waar Ek die bloed sien, sal Ek die huis oorslaan". Omdat die oorspronklike woord vir "oorslaan" in die Hebreeuse Tora "Posach" is, staan die fees ook as "Pesach" bekend. (Webtuiste: http://www.happypassover.net/passover-origin.html). Christene heg 'n ander godsdienstige betekenis aan Paasfees en vier dit ook op 'n ander tyd van die jaar. Jesus word in die Nuwe Testament uitgebeeld as die laaste Paaslam wat geoffer is om ons geestelik uit die slawerny van sonde te verlos net soos die lam eens 'n belangrike faktor in die fisieke bevryding van die Hebreeuse slawe uit die slawerny in Egipte was. (Webtuiste: http://www.happypassover.net/christian-passover.html). Bid asseblief dat Jode 'n ontmoeting met Jesus Christus sal hê en Hom sal aangryp as die een en enigste ware Paaslam in hierdie belangrike tyd op hulle kalender.

Maandag 21 April 2008

Suid-Afrika in alkohol- en dwelmgreep

Die Regering verklaar dat 'n massiewe alkohol- en dwelmkrisis Suid-Afrika in die gesig staar. Die 235 777 probleemdwelmgebruikers kos die ekonomie meer as R10 biljoen per jaar. Nagenoeg 9 000 dwelmgebruikers is tussen Junie en Desember 2006 by 73 sentrums behandel. Die dwelm wat die meeste misbruik word, is alkohol, wat die land jaarliks tussen R8,7 en R17,4 biljoen kos. Alkoholmisbruik is die belangrikste faktor in feitlik die helfte van die padongelukke in Suid-Afrika, wat die dood van gemiddeld 7 000 mense elke jaar veroorsaak. (Webtuiste: http://www.iol.co.za/index.php?set_id=1&click_id=79&art_id=vn20070821061625100C120472&newslett=1&em=177813a6a20080123ah). Laat ons volhardend vir hierdie situasie bid en God vra dat Sy liefde sal deurbreek in die harte van baie dwelm- en alkoholmisbruikers. Vra vir die genesing en bevryding van misbruikers en die herstel van duisende gesinne deur God se genade. 

Suid-Afrikaanse sendelinge in Thailand

Ons dank die Here vir nuwe Gelowiges, volwassenes en tieners. Sommige woon in gebiede waar daar in die verlede geen Gelowiges was nie. Die Gelowiges in die distrik (Wangkha-, Meegnaam- en Lisu-groep) groei goed in die geloof. Die Wangkha-gelowiges toon steeds 'n gewilligheid om hulleself beskikbaar te stel om by die hulpbronsentrum wat die dorpsgebied bedien behulpsaam te wees, besoeke te bring en om te werk om die spesifieke doelwitte in die kerk te bereik. Ons is dankbaar vir die vrug op die werk in die dorp (Haadseao). Vertrou saam met ons vir meer resultate veral onder die jeug en jong volwassenes. Bid saam met ons dat baie van ons Boeddhiste-vriende hulleself sal verbind om Jesus Christus te volg en ook dat daar in 2008 nuwe deure vir die bediening sal oopgaan. (Joseph & Edwina Charles, P.O. Box 15, Sisatchanalai, Sukhothai Province, 64130,Thailand. E-pos: jecharles2003@yahoo.com).

Fees van die Ongesuurde Brood

Van 24 tot 27 April vier Jode die Fees van die Ongesuurde Brood. Bid asseblief dat baie van hulle in hierdie tyd 'n openbaring sal ontvang van Jesus Christus as die brood van die lewe, wat ook vir hulle redding sonder sonde gelewe en gesterf het. (Christian Friends of Israel. Tel./faks: 012 361 1437 of e-pos: allwiese@lantic.net). 

Dinsdag 22 April 2008

Fokus op die vestiging van 24/7 gebedshuise
· Teen die tyd dat hierdie gebedsgids na die drukkers gestuur is, was daar 'n geskatte 5 000 gemeentes en plekke waar gebedswake in Suid-Afrika begin is. Dank die Here vir elke nuwe gebedswaak. Bid asseblief dat elke gebedswaak sal aanhou groei, dat daar leiers met die nodige deursettingsvermoë na vore sal kom en vir guns by hulle gemeenskappe.

· Bid vir eenheid onder Christene en dat hulle op 'n gereelde grondslag bymekaar sal kom om te bid. Bid dat alle agterdog tussen Christene sal ophou en vir 'n toenemende behoefte onder Gelowiges om saam te bid.

Fokus op Wêrelddag van Gebed: 11 Mei 2008 

1.
Daar is nog steeds lande waar daar 'n deurbraak nodig is met betrekking tot die aanbied van die Wêrelddag van Gebed. Vra asseblief die Here om op bonatuurlike wyse Christene in hierdie lande in aanraking te bring met die spanne wat die Wêrelddag van Gebed regoor die wêreld organiseer – sodat elke nasie op 11 Mei tot God sal kan roep. Bid ook vir deurbrake onder jongmense sodat hulle aan die dag van gebed sal deelneem.

2.
Magtige Koning (Ps.24:10), ons dra Europa en die Amerikas in gebed aan U op. Openbaar Uself aan die regeerders van die Oekraïene, die Verenigde Koninkryk, Joego-Slawië, Anguilla, Antigua en Barbuda, Argentinië en Aruba. Laat hulle U dien met vrees en toejuig met bewing. Laat hulle die Seun soen (omhels), sodat hulle nie in hulle goddelose weë sal omkom nie. Seën almal wat hulle toevlug tot U neem (Ps.2:10-12 OAV). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Woensdag 23 April 2008

Bulmark in metale voorspel bonus vir Suid-Afrika

Suid-Afrika kan vanjaar tot R186 biljoen genereer uit die verkope van platinum, palladium, rodium en goud, wat die belastinginkomste 'n hupstoot sal gee. Volgens een ekonoom is dit ongeveer 1% van die totale inkomste wat tradisioneel uit die mynbousektor afkomstig is. Dit kan so hoog as 3% wees as die onlangse styging in kommoditeitspryse vanjaar in ag geneem word. (Webtuiste: http://www.busrep.co.za/index.php?from=rss_&fArticleId=4207590). Dank die Here vir hierdie feite wat ons ekonomie ten goede beïnvloed. Hou asseblief aan bid dat die grootste deel van die elektrisiteitstekort gou uitgewis sal wees sodat hierdie en ander voorspellings vir 2008 moontlik sal bly.
Mission Aviation Fellowship (MAF) bring noodsaaklike gesondheidsorg na Tsjad

Die Mission Aviation Fellowship (MAF) is in 1945 gestig en is 'n Christen-organisasie met die missie om ligte vliegtuie in ontwikkelende lande te gebruik sodat mense in afgeleë gebiede die hulp kan kry wat hulle nodig het. Hulle beskik oor meer as 130 vliegtuie wat in meer as 35 lande vlieg. Daar is elke drie minute 'n MAF-vliegtuig wat opstyg of neerstryk om fisiese en geestelike sorg te verskaf. MAF het onlangs met 'n mediese span na Salal, Tsjad gevlieg, waar 275 pasiënte mediese behandeling in 'n gebied met gebrekkige gesondheidsorg kon ontvang. (Webtuiste: http://www.christiantoday.com/article/mission.aviation.fellowship.bringing.vital.healthcare.to.chad/16234.htm). Dank die Here dat Hy die werk van hierdie bediening gevestig het. Bid steeds dat daar vir hulle voorsien sal word om selfs nog meer mense in afgeleë gebiede te help.

Donderdag 24 April 2008

Fokus op die vestiging van 24/7 gebedshuise
· Bid steeds dat God Sy Gees van gebed en smeking op elke gebedshuis regoor die wêreld sal uitstort (Sag.12:10). Vra vir krag vir elke intersessor, vir volharding en eenheid onder die leiers, guns by Gelowiges en nie-Gelowiges in die omringende gemeenskappe en die nodige fondse en persele vir elke gebedshuis om met hulle werk te kan voortgaan.

· Bid dat spesifieke plekke na vore sal kom as persele vir gebedshuise. Vra vir 'n goeie gesindheid jeens Christene, dat hulle ook guns sal vind by hulle teëstanders, sodat hulle plekke van gebed oral in die stede en dorpe van hulle lande sal hê. 

Fokus op Wêrelddag van Gebed: 11 Mei 2008 

1.
Vra vir deurbrake rakende gebed in Europa. Selftevredenheid bly steeds die enkele grootste stremmende faktor in beide die verkondiging van die evangelie en om Christene te besiel om tot God te roep. Bid dat harte versag sal word en opgewek sal word om ter wille van die ongereddes tot God te roep. Vra dat elke land in Europa vanjaar op 11 Mei 'n gebedsgeleentheid sal aanbied.

2
Ware God (1 Joh.5:20), ons dra Europa aan U op in gebed. Waar die afgelope 250 jaar wêreldwyd jare van vooruitgang vir die evangelie was, was daar 'n agteruitgang in Europa. Laat dit nie meer so wees dat hulle kom om na U woorde te luister, maar dit nie in die praktyk toepas nie. Verander hulle harte sodat hulle waarlik aan U toegewy sal wees (Eseg.33:30-33). Wees hulle genadig, o God, volgens U troue liefde. Wis tog in U groot barmhartigheid hulle oortredings uit, was alle ongeregtigheid weg en reinig hulle van sonde (Ps.51:3-4). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Vrydag 25 April 2008

Eagles Rising Opleidingsentrum 

Jongmense word dikwels vir die misdaadprobleem geblameer. Daar is 'n behoefte dat hulle in 'n nuwe leefstyl in gementor word, of geleenthede moet hê om te werk of te studeer, wat hulle hoop op 'n nuwe lewe sonder honger, armoede en isolasie sal gee. Bid asseblief vir 'n vermeerdering in die aantal bedienings wat verblyf en voltydse opleiding aan die liggaam, siel en gees van jongmense in 'n gesinsopset sal gee. Vra vir God om vir jou gemeente 'n hart vir die jongmense in jou voorstede en townships te gee. (Klaagl.2:19). (Eagles Rising Training Centre. Tel.: 021 856 4486; faks: 021 856 4485. Webtuiste: www.eaglesrising.org.ze of e-pos: office@eaglesrising.org.za).

OM Ships International

Gebed speel 'n belangrike rol in OM Ships International en is die fondament van alles waarin die bemanning betrokke is. Hulle vra vir gebed op vyf sleutelterreine. Bid vir 'n voldoende aantal bemanningslede om op die skepe te werk. Vra God in die besonder om genoeg gekwalifiseerde dek- en ingenieursoffisiere te voorsien om die skepe van hawe tot hawe te neem. Bid vir die mense wat die skepe besoek, dat hulle deur God se liefde aangegryp sal word wanneer hulle aan boord gaan. Vra dat deure geopen sal word vir die bemanning om mense in baie verskillende lande te dien. Vra dat God die bemanning guns in die oë van die owerhede sal gee. Bid vir God se voorsiening ten opsigte van finansies. OM Ships International bly steeds van die vrygewige skenkings van ondersteuners afhanklik. Bid vir goeie betrekkinge met die plaaslike kerk. Hulle ondersteuning en vennootskap is uiters belangrik vir opvolgkontakte wat die bemanning maak. (Lars Widerberg, Intercessors Network, Storskiftesgatan 87, S-58334 Linkoping, Sweden. E-pos: Intercessors.Network@Comhem.se of Intercessors.Network@Telia.com).

Saterdag 26 April 2008

Fokus op die vestiging van 24/7 gebedshuise
· Here, stort U Gees van gebed en smeking op U kerk wêreldwyd uit. Gee dat gebedshuise regoor die wêreld tot stand gebring sal word. Ons vra dat Gelowiges getrou dag en nag die beloftes van U Woord sal bid sodat U koninkryk mag kom en U wil sal geskied op aarde soos in die hemel (Matt. 6:10). 

· Bid dat Christene meer en gereelde periodes met gebed en vas sal deurbring vir deurbrake in moeilike situasies. Ook dat hulle meer gedissiplineer in hulle gebedslewe sal wees en deurbrake sal begin sien namate hulle meer tyd met God deurbring.

Fokus op Wêrelddag van Gebed: 11 Mei 2008 

1.
Bid asseblief sonder ophou vir die laaste-nippertjie-vertaling en doeltreffende verspreiding van gebedsmateriaal, die verkryging van leiers om gebeure in hulle gebiede te organiseer en vir eenheid onder leiers in die gebedsbeweging en kerk wêreldwyd. Soos die Here jou lei, dink daaraan om 'n tyd van vas en gebed spesifiek vir deurbrake in verskillende lande in die wêreld te hê. 

2.
Jahwe-Nissi (Gen.17:15), ons dra Europa in gebed aan U op. Ons roep tot U ter wille van Letland, Liechtenstein, Litaue, Luxemburg, Masedonië, Malta en Moldowa, dat U die sondes van hulle vaders sal wegneem en dat U ontferming hulle gou tegemoet sal kom, want hulle is in die uiterste nood. Help hulle, o God ons Redder, ter wille van die verheerliking van U Naam, verlos hulle en vergewe hulle hulle sondes (Ps.79:8-9). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

HOE OM VIR EKONOMIESE VOORSPOED TE BID

Baie Christene raak ontmoedig deur die sigbare agteruitgang in ons land en veral in sekere fasette van die lewe, soos misdaad, werkloosheid, swak gehalte van dienslewering ensovoorts. Nogtans is daar baie praktiese dinge waarop ons in gebed kan fokus en kan vra dat God se wysheid in die hart en gemoed van mense sal kom, en as hulle Sy wysheid sien, dit hul so ver sal  bring om Hom as Koning van hulle lewe aan te neem. Daar is spesifieke sake wat gebed nodig het wat ons ekonomie sal help stabiliseer en selfs sal laat groei. Laat ons nie moeg word om te bid nie, omdat ons weet dat God ook in die praktiese behoeftes van 'n nasie wil voorsien soos Hy vir individue voorsien.

1.
Dat die regering na goeie raad sal luister: Bid dat die Regering steeds na goeie advies sal luister omtrent die bevordering en vestiging van 'n gesonde ekonomie vir Suid-Afrika en nie in persoonlike en politieke agendas vasgevang sal raak nie, maar gesonde ekonomiese besluite sal neem op grond van wyse raad.  

2.
Verhoogde indiensneming: Bid dat die ekonomie sal groei spesifiek op terreine waar meer werksgeleenthede geskep kan word. Dit is tans aan die toeneem, maar daar is nog steeds areas waar slegs enkele werksgeleenthede op 'n keer geskep word.

3.
Groei in landbou en mynbou: Bid dat die ekonomie spesifiek sal groei op terreine waar die mense se vaardigheidsvlak laag is, soos landbou en mynbou. Ons groei tans op gebiede waar hoë, skaars vaardighede benodig word wat ons nie het nie, en dit verlig nóg werkloosheid nóg armoede.

4.
Verbetering in vaardigheidsvlakke: Bid ook vir daardie poste wat hoogs gespesialiseerde vaardighede vereis, dat dit gevul sal word, verkieslik deur mense van Suid-Afrika, selfs al beteken dit om mense van oorsee of terug te bring.

5.
Opgradering van infrastruktuur: Ons land groei vinniger as wat die infrastruktuur opgegradeer en uitgebrei kan word. Dit is nie volhoubaar nie en groot verandering is nodig. Bid dat die geld wat op infrastruktuur bestee word, die verlangde uitwerking sal hê, spesifiek op paaie, hawens, kragvoorsiening, skole, hospitale, spoorweë ensovoorts.

6.
Voltooiing van kontrakte betyds en binne die begroting: Vra vir alle kontrakteurs wat aan groot kontrakte werk, byvoorbeeld 2010-stadions, dat dit sal voortgaan sonder ongelukke, verliese, arbeidsonrus en, baie belangrik, betyds! Selfs vroeër as beplan.

7.
Verbeterde onderwys: Bid vir die onderwysstelsel, dat meer leerlinge wiskunde en ander vakke sal neem wat hulle in staat sal stel om grade by tersiêre instellings te behaal. Bid dat studente hulle graad- en diplomastudie sal voltooi sodat daar in die behoefte aan geskoolde werkers in die ekonomie voorsien kan word deur mense van die land self. Ons moet nog steeds buitelanders in diens neem wat oor hierdie vaardighede beskik.

8.
Doeltreffende polisiëring: Ons het uitstekende wette en regulasies in Suid-Afrika, maar die gebrek aan doeltreffende polisiëring maak dit feitlik waardeloos. Bid asseblief sonder ophou vir deurbrake in die polisiestelsel om reg en orde te handhaaf. Roofkopieë, smokkelhandel in verskillende goedere asook dwelms, die invoer van produkte van swak gehalte uit byvoorbeeld China en ander lande, het 'n negatiewe invloed op indiensneming en ontmoedig die ontwikkeling van klein sakeondernemings. Sommige ingevoerde goedere is selfs skadelik vir gebruik deur mense en diere. Bid asseblief dat hierdie situasie aangepak en omgekeer sal word deur beide die regering en die polisie.

9.
Skoon water: Die gehalte van waterbronne in sekere gebiede is aan die agteruitgaan. Bid asseblief dat dringende aandag aan hierdie situasie geskenk sal word aangesien dit noodsaaklik is vir beide mense en die omgewing, om siektes te voorkom en so meer.

10.
Groter internasionale mededingendheid: Dat Suid-Afrikaanse besighede meer mededingend sal word ten einde goedere en produkte uit te voer wat werkskepping sal bevorder en dat die winsverdienste uit nuwe beleggings of belastings tot die voordeel van al ons mense gebruik sal word.

11.
Grondkwessies: Bid vir verligting van die spanning tussen die regering en boere en dat daar op die een of ander manier 'n brug en kompromie bereik kan word. Bid spesifiek dat spanning oor grondeise verlig sal word en dat die proses tot 'n einde sal kom. Bid dat die grond wat oorgedra is, produktief gebruik sal word om voedselvoorsiening in Suid-Afrika te verseker.

12.
Sê dankie: Dank die Here vir die plekke waar die droogte gebreek is. Bid vir diegene wat swaarkry as gevolg van oorstromings. Dank die Here, want daar is nog mense in die regering oor wat begeer om God getrou en in geregtigheid te dien. Bid vir hulle dat hulle ander sal aanspoor om jaloers te wees en ook hulle weë te verander.  

Sondag 27 April 2008

Hoe die Heilige Gees lewens in die geskiedenis en tot vandag toe verander

Handelinge 12: Hy sal jou gebedslewe verander

Dit is regtig onmoontlik om 'n gebedslewe te ontwikkel sonder die leiding van die Heilige Gees. Romeine 8:26-27 sê: Die Gees staan ons ook in ons swakheid by: ons weet nie wat en hoe ons behoort te bid nie, maar die Gees self pleit vir ons met versugtinge wat nie met woorde gesê word nie. En God, wat die harte deurgrond, weet wat die bedoeling van die Gees is, want Hy pleit, volgens die wil van God, vir die gelowiges. Toe die Gelowiges in Handelinge 12 gehoor het dat Petrus in die tronk was, het die kerk aanhoudend vir hom tot God gebid (Hand.12:5). Hulle het geleer wat dit beteken om sonder ophou te bid, tot die antwoord gekom en Petrus deur 'n engel uit die tronk bevry is. Die boeie het afgeval en hy het by die tronk uitgestap. Hierdie ingryping deur God het selfs vir Petrus laat wonder of dit werklik was of 'n visioen! O, hoe het ons nie sulke ingryping in ons lewens nodig nie! Dat ons bevry kan word uit die tronk van ons denke wat ons vertel dat wonders nooit met my gebeur nie en dat siekes net genees word as iemand anders vir hulle bid! Christene weet dat hulle behoort te bid, maar bestee so baie energie daaraan om skuldig te voel omdat hulle nie bid nie, dat hulle glad nie by bid uitkom nie! Deur Sy Heilige Gees ondersoek God heeltyd ons harte, ons kan maar netsowel met Hom praat oor die dinge wat Hy buitendien reeds weet! Maak jou gebede eenvoudig – dit is regtig net God wat na jou luister en Hy weet reeds alles, maar Hy hou daarvan as Sy kinders met Hom praat.

Vader, vergewe my dat ek nie sommer net op 'n eenvoudige manier met U praat nie. Vergewe my dat ek gebed iets probeer maak wat dit nie is nie. Deur U Heilige Gees sal U my leer om te bid, om as intersessor in tree, om te aanbid en ook om stil te wees in U teenwoordigheid. Laat die kwessie van tyd en tyd wat in gebed deurgebring word, irrelevant wees as ek konstant in ontmoeting met U is deur die werking van U Heilige Gees. 

Vryheidsdag

Baie mense in ons land sal vandag Vryheidsdag vier. Vra vir vrede en orde by byeenkomste en dat geen ramp lewens sal neem nie. Laat ons sonder ophou bid vir duisende om te besef dat hulle enigste ware vryheid in die Gees deur die Naam van Jesus Christus is. Bid vir 'n honger en dors na God in die harte van ons mense; dat hulle hulle hoop nie op mense en leiers sal stel nie, maar op God.

Maandag 28 April 2008

Ekonomie: Vaardigheidsprofiel-wanpassing

Daar is tans 'n wanverhouding in Suid-Afrika se ekonomie tussen die strukturele rigting waarin dit op pad is en die huidige vaardigheidsprofiel. Volgens statistiek van die formele sektor skep die ekonomie 194 000 werksgeleenthede terwyl 368 000 leerders verlede jaar Graad 12 geslaag het. Terwyl die ekonomie op pad is in die rigting van 'n behoefte aan geskoolde arbeid via vooruitgang in die tersiêre sektor, neem die sektore wat groot getalle ongeskoolde arbeiders in diens neem, naamlik mynbou en landbou, af in belangrikheid. Suid-Afrika se Labour Force Survey wys daarop dat minder as 400 000 werksgeleenthede oor ses jaar geskep is. Terselfdertyd het 455 000 werksgeleenthede gedurende daardie ses jaar in die landboubedryf verlore gegaan. (Webtuiste: http://business.iafrica.com/news/837916.htm). Laat ons volhard in gebed vir die onderwysstelsel in ons land, beide sekondêr en tersiêr. Vra vir 'n groter gewilligheid en erns in die harte van leerders op skool en by tersiêre instellings om te studeer. Bid ook dat die gapings in die ekonomie oor die volgende vyf jaar beduidend sal krimp.

Afrika se kuslyn bedreig

Ongeveer een derde van Afrika se bestaande kuslyn kan op die lang duur deur die stygende watervlak as gevolg van aardverwarming ingesluk word. Afrika is midde-in 'n versnellende proses van die uitputting van sy natuurlike hulpbronne, en daardie natuurlike hulpbronne onderhou baie afdelings van Afrika se ekonomieë, soos landbou, visserye en toerisme. Die arm en kwesbare landelike gemeenskappe, wat meer geneig is om op hierdie natuurlike hulpbronne staat te maak, word die ergste deur hierdie proses getref. (Webtuiste: http://iafrica.com/news/worldnews/671620.htm). Vra vir bonatuurlike wysheid vir die regerings in Afrika oor hoe om proaktief te werk te gaan om die onmiddellike probleme aan te pak, soos om mense na veiliger gebiede te verskuif. Ook om vir die toekoms te beplan met betrekking tot die benutting van natuurlike hulpbronne langs die kuslyn.

Dinsdag 29 April 2008

Fokus op die vestiging van 24/7 gebedshuise
· Bid vir 'n ontwaking in die harte en verstand van jongmense om die Naam van die Here te begin aanroep, veral snags wanneer hulle die grootste gevaar loop om in die strikke van dwelm- en alkoholmisbruik, seksuele onsedelikheid, selfmoord ensovoorts gevang te word.

· Bid dat Christene 'n al hoe groter begeerte sal hê om vir deurbrake in hulle nasies te bid. Ook dat hulle sal besef hoe groot die krag van gebed is om deur weerstand teen die prediking van die evangelie te breek. 

Fokus op Wêrelddag van Gebed: 11 Mei 2008 
1.
Roep die Here ernstig aan vir die laastes van die ongeveer 220 lande van die wêreld om vanjaar deel van die Wêrelddag van Gebed te word. Vra vir belangrike deurbrake hierdie week, veral in die geslote lande in die 10/40 Venster en in Europa.

2.
Ewige Lewe (1 Joh.5:20), ons dra Europa in gebed aan U op. Maak dit aan die mense van Monaco, Nederland, Noorweë, Pole, Portugal en Roemenië bekend dat dit nodig is dat hulle kinders van God moet word. Openbaar aan hulle dat die Seun van God gekom het en vir hulle begrip wil gee sodat hulle Hom kan ken wat die waarheid is. Openbaar Christus aan hulle as die ware God en bron van ewige lewe (1 Joh.5:19-20). (Transformasie Afrika. Tel.: 021 856 3130, faks: 021 856 1174. Webtuiste: www.transformationafrica.com of e-pos: info@transformationafrica.com).

Woensdag 30 April 2008

Kragkrisis kan Suid-Afrika 2% van Bruto Binnelandse Produk (BBP) kos

'n Energiekrisis van die huidige omvang kan die Suid-Afrikaanse ekonomie 1-2% van die BBP per jaar kos of, in die ergste geval, R1-2 biljoen per dag, het 'n ekonoom van Efficient Group gesê. Eskom se landswye toepassing van beurtkrag om die aanvraag te verminder het sakeondernemings en individue gefrustreer, en daar word verwag dat dit nog vir 5-8 jaar kan voortduur. (Webtuiste: http://business.iafrica.com/news/826000.htm) Kom ons hou aan bid vir hierdie situasie. Vra vir wysheid vir nuwe inisiatiewe wat sal help om die kragproduksie vol te hou en te versnel om in die stygende aanvraag te voorsien.

Konflik in Kenia beïnvloed Viva se kinderbediening

Daar is nog steeds onrus in Kenia as nasleep van die betwiste verkiesing. Drie skole in Viva se Nairobi-netwerk is ernstig beskadig en geplunder, en die Tunza-kinderhuis het 80 ekstra kinders uit die krotbuurte ingeneem wat uit hulle huise moes vlug. Bid asseblief vir vrede in Kenia, met 'n langtermynoplossing vir die politieke onrus en 'n verbintenis tot geregtigheid in die regering. Bid vir beskerming vir al die netwerkkoördineerders en kinderwerkers in Kenia, waar hulle probeer om die kwesbaarstes in 'n moeilike tyd te ondersteun. Dank God vir die eenheid onder die Christenkinderbedienings, en bid tot God om in al hulle behoeftes te voorsien. (Children at Risk Prayer News. Webtuistes: www.viva.org, www.facesofchildren.net of e-pos: pray@viva.org, info@facesofchildren.net).

Donderdag 1 Mei 2008

10 Dae van dag-en-nag gebed: Dag 1

Jaag die koninkryk van Christus na: Vir die vernuwende krag van Christus se koninkryk

Rakende: Geestelike duisternis, kerklike verdeeldheid, ekonomiese verdrukking
· Dat die harte van God se mense sal brand met liefde en lojale gehoorsaamheid aan Jesus as die Koning en Here oor almal.
· Dat die goedheid en heerlikheid van Christus se koninklike liefde deur baie mense regdeur die stede ervaar sal word.

· Dat Christus Gelowiges sal bring om in stede te woon waar deurbrake van seën nog nie plaasgevind het nie. Bid dat hulle met geduld sal streef na die beloofde seën van Christus se koninkryk in moeilike plekke.

· Dat die krag van Christus se liefde blywende verandering regdeur gemeenskappe sal bewerk.

… as my volk … (2 Kron.7:14).

Maak gereed om God as Sy volk te ontmoet: Stel jouself voor God as Sy dienaar, gekoop deur die dood van Christus. Antwoord op Sy roeping om Hom saam met ander te dien. Bid dat baie ander as gesinne, kerke en een volk uit alle nasies voor Hom bymekaar sal kom.

Ná Sy dood het Hy aan hulle met baie onbetwisbare bewyse ook getoon dat Hy lewe. In die loop van veertig dae het Hy by verskeie geleenthede aan hulle verskyn en met hulle oor die dinge van die koninkryk van God gepraat. Terwyl Hy 'n keer saam met hulle aan tafel was, het Hy hulle beveel: "Moenie van Jerusalem af weggaan nie, maar bly wag op die gawe wat die Vader belowe het, soos julle van My gehoor het" (Hand.1:3-4).
Vrydag 2 Mei 2008

10 Dae van dag-en-nag gebed: Dag 2

Neem toe in eendragtige gebed: Vir volgehoue bewegings van eendragtige gebed 
Rakende: Biddeloosheid, okkulte praktyke, materialisme
· Dat God ons in "eensgesindheid" (Hand.1:14, 2:46, 4:24) in gebed sal verenig, en ons sal bemagtig om met passie saam te bid vir Christus se verheerliking in die hele wêreld.
· Dat God die gebed van die armes, jonges en uitgeworpenes sal hoor en verhoor en deur hulle lof verheerlik sal word.

· Dat die Gees van God Gelowiges sal inspireer en bemagtig om spesifieke seëninge op hulle vriende en bure af te bid.

· Dat mense regdeur ons gemeenskappe soos nog nooit tevore nie beweeg sal word om tot God te roep vir Sy hulp.

… oor wie my Naam uitgeroep is … (2 Kron.7:14).
Berei voor om tot Sy eer te lewe: Bely die maniere waarop ons moontlik oneer vir ons God gebring het. Laat staan jaloesie en nietige ambisies. Hunker opnuut daarna dat Sy eer in ons lande groot sal wees.
Hulle het almal eensgesind volhard in die gebed saam met 'n aantal vroue, onder wie ook Maria die moeder van Jesus. Sy broers was ook by (Hand.1:14).

Saterdag 3 Mei 2008

10 Dae van dag-en-nag gebed: Dag 3

Om met die Heilige Gees vervul te wees: Dat God Sy Gees op almal sal uitstort
Rakende: Intellektuele hoogmoed, demoniese verdrukking, geestelike blindheid, depressie
· Dat God Sy Gees sal uitstort op elke persoon wat op die aarde leef
· Dat die Kerk opnuut met God se Gees vervul sal word, en bemagtig sal wees om as Christus se dienaars in die wêreld te getuig 

· Dat die Gees van God Jesus sal openbaar aan hulle wat in geestelike duisternis verkeer

· Dat die Gees van God die nasies sal opwek om Sy stem te hoor en Sy werke te aanskou (Hand.2:33).

· Dat baie mense deur Gees-gegewe drome geroer sal word om visioene te sien van die lewende Jesus aan die werk in hulle lewens. 

… toon berou … (2 Kron.7:14).
Maak gereed om God in gebrokenheid te ontmoet: Nooi God om ons verharde harte te versag. Erken jou gebrokenheid. Aanbid die uitnemendheid van Jesus met nuwe ontsag en verwondering. Beoefen nederigheid deur die eer van ander te soek.
Só sal dit in die laaste dae wees, sê God: Ek sal my Gees uitstort op alle mense: julle seuns en julle dogters sal as profete optree; julle jongmense sal gesigte sien; julle oumense sal drome droom (Hand.2:17).
Sondag 4 Mei 2008

10 Dae van dag-en-nag gebed: Dag 4

Draai in berou na God: Dat baie van die sonde af sal wegdraai na 'n nuwe lewe in Christus
Rakende: Pornografie, verslawings, opstandigheid, onsedelikheid
· Dat Christus mense met Sy vergewende liefde sal ontmoet, sodat miljoene van hulle sonde sal wegdraai na die blydskap om Hom te volg.
· Dat die Boodskap oor die kruis van Christus die greep van sonde sal verbreek sodat baie hoop sal vind dat hulle sondes "uitgewis" sal word (Hand.3:19).
· Dat God mense sal aanraak om van hulle verkeerde paaie af weg te draai (Hand.3:26), sodat 'n gesindheid van berou deur hele gemeenskappe sal trek.
· Dat tye van berou ook tye van verkwikking sal meebring (Hand.3:19), sodat mans, vroue en kinders die teenwoordigheid van God sal ervaar.
… en bid … (2 Kron.7:14).
Maak gereed om wyer as onsself te bid: Stort jou hart voor God uit. Dank Hom vir wat Hy reeds gedoen het. Dra die laste van ander in die gebed aan God op, en laat jou hart ontroer word om na Hom te roep vir die ontsaglike behoeftes in jou gemeenskap en land. 

Daarom, bekeer julle en kom tot inkeer. Dan sal God julle sondes uitwis. En dan sal daar tye van verkwikking van die Here af kom … (Hand.3:19-20a).

